
 

PHARMANIAGA DERMAL C CREAM 
Betamethasone / Clotrimazole (0.05% w/w / 1.00% w/w)  

Apakah kegunaan Pharmaniaga 

Dermal C Cream  
Pharmaniaga Dermal C Cream adalah 

ubat yang digunakan untuk merawat kulit 

yang terkena jangkitan fungus pada 

bahagian kaki, pangkal peha dan badan 

sepertimana yang telah dikenal pasti oleh 

doktor anda. 

 

Pharmaniaga Dermal C Cream sepatutnya 

digunakan pada jangkitan fungus yang 

mempunyai tanda-tanda kemerahan dan 

/atau kegatalan. Beritahu kepada doktor 

anda sekiranya jangkitan fungus ini tidak 
mempunyai tanda-tanda tersebut. 

 

Bagaimana Pharmaniaga Dermal C 

Cream berfungsi  

Pharmaniaga Dermal C Cream adalah 

kombinasi agen antifungus (clotrimazole) 

dan kortikosteroid (betamethasone 

dipropionate). Clotrimazole bertindak ke 

atas fungus. Betamethasone dipropionate, 

sejenis kortikosteroid, digunakan untuk 

melegakan tanda kemerah-merahan, 
bengkak, kegatalan, melegakan tekanan 

darah rendah dan juga rasa tidak selesa 

yang lain akibat daripada jangkitan 

fungus ini. 

 

Sebelum mengambil Pharmaniaga 

Dermal C Cream 

-Bila tidak boleh mengambil  

 Pharmaniaga Dermal C Cream tidak 

boleh digunakan untuk masalah ruam 

lampin. 

 Pharmaniaga Dermal C Cream tidak 

boleh digunakan dengan pembalut 

oklusif dan pelekat. 

 Pharmaniaga Dermal C Cream tidak 
digalakkan untuk kanak-kanak di 

bawah umur 12 tahun. 

 Anda tidak boleh menggunakan ubat 

ini sekiranya anda sensitif atau alah 

terhadap clotrimazole dan 

betamethasone dipropionate, 

imidazole dan kortikosteroid yang 

lain, atau pada mana mana bahan yang 

terkandung di dalam ubat ini. 

 

-Sebelum mengambil Pharmaniaga 
Dermal C Cream 

Beritahu kepada doktor anda sekiranya 

anda sedang hamil atau sedang 

merancang untuk hamil sebelum 

menggunakan ubat ini. Anda juga perlu 

memaklumkan pada doktor anda 

sekiranya anda sedang menyusu bayi 

anda. 

 

-Jika mengambil ubat-ubat lain 

Beritahu doktor atau ahli farmasi jika 
anda sedang mengambil sebarang ubat 

lain termasuk ubat yang dibeli tanpa 

preskripsi dari farmasi,  

pasar raya atau kedai makanan kesihatan. 

 

Ubat yang mengandungi bahan 

kortikosteroid yang lain tidak boleh 

digunakan bersama dengan Pharmaniaga 

Dermal C Cream tanpa merujuk kepada 

doktor anda terlebih dahulu. 

 

Cara menggunakan Pharmaniaga 

Dermal C Cream 

-Berapa banyak harus digunakan 

Ikut arahan doktor atau ahli farmasi 

dengan teliti. Ia mungkin berbeza dari 

maklumat di dalam risalah ini. Jika anda 

tidak memahami arahan pada label ubat 

anda, sila rujuk kepada doktor atau ahli 

farmasi. 

 

Sapukan ubat Pharmaniaga Dermal C 

Cream dengan lembut dengan 
secukupnya pada kawasan yang terlibat 

dan juga kawasan di sekeliling jangkitan 

sebanyak 2 kali sehari, iaitu pada waktu 

pagi dan malam. Rawatan selama 2 

minggu disyorkan kepada jangkitan di 

pangkal peha atau bahagian badan, dan 

selama 4 minggu pada jangkitan bahagian 

kaki. 

 

-Bila perlu digunakan 

Ikut arahan sepertimana diberi oleh 
doktor atau ahli farmasi anda. 

 

-Berapa lama perlu digunakan 

Teruskan pengambilan ubat ini untuk 

tempoh masa yang ditetapkan oleh 

doktor.  

 

-Jika terlupa menggunakan 
Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 
terlepas dan tunggu untuk mengambil dos 

seterusnya pada masa biasa. Jangan ambil 

dos berganda untuk menggantikan dos 

yang tertinggal. 

 

-Jika mengambil berlebihan (terlebih 

dos) 

Hubungi doktor anda dengan segera atau 

pergi ke Jabatan Kecemasan hospital 

terdekat jika anda ataupun orang lain 

terambil dos berlebihan. Ini perlu 

dilakukan walaupun tiada sebarang kesan 
keracunan atau rasa tidak selesa. Anda 

mungkin memerlukan perhatian 

perubatan dengan segera. 

 

Apabila kortikosteroid diambil secara 

berlebihna, ia dapat menghalang bahagian 

sistem endokrin yang mengawal hormon 

dalam badan daripada berfungsi. 

 

Semasa menggunakan Pharmaniaga 

Dermal C Cream 
-Perkara yang perlu dilakukan 

Ambil ubat sepertimana diarahkan oleh 

doktor atau ahli farmasi anda.  

 

Sekiranya perlu mendapat rawatan lain, 

pastikan semua doktor, doktor gigi dan 

ahli farmasi dimaklumkan bahawa anda 

sedang mengambil Pharmaniaga Dermal 

C Cream. 

 

Maklumkan kepada doktor anda 

sekiranya tiada tanda-tanda gejala untuk 
pulih selepas penggunaan selama 1 

minggu pada jangkitan di pangkal peha 

dan badan atau selepas 2 minggu pada 

jangkitan di bahagian kaki. 
 

-Perkara yang tidak boleh dilakukan 

Jangan membalut kawasan jangkitan 

selepas menggunakan ubat ini.  

 

Jangan gunakan ubat ini untuk jangkitan 

mata. 

 

Jangan berhenti mengambil ubat ini 

kecuali atas arahan doktor.  

 

Jangan mula mengambil sebarang ubat 
baru tanpa berbincang dengan doktor atau 

ahli farmasi. 

 

Jangan memberi Pharmaniaga Dermal C 

Cream kepada sesiapa walaupun mereka 

mempunyai simptom atau keadaan yang 

sama. 

 

-Perkara yang perlu diberi perhatian 

Ubat ini perlu digunakan dalam masa 2 

minggu sahaja apabila digunakan pada 
bahagian pangkal peha dan sapukan krim 

ini secara berhati-hati. Anda patut 

memberitahu doktor anda sekiranya 

masalah anda masih berpanjangan 

walaupun selepas 2 minggu 

penggunaannya. 

 

Jika anda hamil, sedang merancang untuk 

hamil atau sedang menyusukan bayi, 

jangan gunakan Pharmaniaga Dermal C 

Cream tanpa berbincang dengan doktor 
atau ahli farmasi anda terlebih dahulu. 

 

Anda perlu memakai pakaian yang 

longgar bagi mengelakkan bahagian yang 

disapu dengan Pharmaniaga Dermal C 

Cream ditutupi dengan ketat.  

 

Pharmaniaga Dermal C Cream tidak 

mempengaruhi keupayaan memandu dan 

mengendalikan mesin. 

 

Kesan-kesan sampingan 
Seperti ubat-ubat yang lain, Pharmaniaga 

Dermal C Cream juga boleh 

menyebabkan kesan-kesan sampingan 

walaupun tidak semua orang akan 

mengalaminya. Sila beritahu doktor atau 

ahli farmasi anda sekiranya anda 

mengalami kesan berikut atau kesankesan 

lain yang tidak tersenarai di bawah. 

 

Kesan-kesan sampingan berikut telah 
dilaporkan dengan penggunaan ubat 

sapuan kortikosteroid: kegatalan, iritasi, 

kekeringan, jangkitan pada folikel 

rambut, peningkatan pertumbuhan rambut 

di bahagian tubuh, jerawat, pembuluh 

darah mudah rapuh, urat-urat kecil yang 

timbul di permukaan kulit, sensitisasi 

(tindakbalas setempat akibat penggunaan 

ubat ini secara berulang kali), perubahan 

warna kulit, tindakbalas alahan pada kulit, 

penipisan kulit, tanda regangan, 

kerapuhan kapilari (ekimosis) dan kabur 
penglihatan. 

 

Pada kanak-kanak, kesan advers ubat 

yang dilaporkan dengan penggunaan ubat 

sapuan kortikosteroid termasuk 

pertumbuhan yang lambat, kenaikan berat 

badan yang perlahan, Sindrom Cushing 

(sejenis masalah hormon yang tidak stabil 

yang boleh menjadi lebih serius) dan juga 

tindakbalas pada kulit termasuk penipisan 

kulit dan juga tanda regangan. 
 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

Pharmaniaga Dermal C Cream 
-Penyimpanan 

Jauhi semua ubat daripada kanak-kanak. 

Simpan dibawah suhu 30°C. Lindungi 

daripada cahaya.  

 

Jangan mengambil Pharmaniaga Dermal 

C Cream selepas tarikh tamat tempoh 

seperti yang dinyatakan pada label. 

 

-Pelupusan 

Ubat-ubatan tidak harus dilupuskan 

melalui air buangan atau sisa isi rumah. 
Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

 

 

Maklumat lanjut 

-Rupa dan warna produk  
Krim lembut bewarna putih. 

 

-Bahan-bahan kandungan 

-Bahan aktif 

Betamethasone (as dipropionate) 0.05% 

w/w dan Clotrimazole 1.00% w/w 

 

-Bahan tidak aktif 

White soft paraffin, cetostearyl alcohol, 

dimethicone, liquid paraffin, citric acid, 

chlorocresol, propylene glycol, sodium 

citrate, cetamacrogol dan purified water. 

 

-Nombor MAL   

MAL20001561AZ 

 

Pengilang 

Pharmaniaga Manufacturing Berhad 

198001006232 (60016-D), 

11A, Jalan P/1, Kawasan Perusahaan 
Bangi, 43650 Bandar Baru Bangi, 

Selangor Darul Ehsan, Malaysia. 

 

Pemegang Pendaftaran Produk 

Pharmaniaga Manufacturing Berhad 

198001006232 (60016-D), 

11A, Jalan P/1, Kawasan Perusahaan 

Bangi, 43650 Bandar Baru Bangi, 

Selangor Darul Ehsan, Malaysia. 

  

Tarikh kemaskini RiMUP 

04/05/2020 
 

Nombor Siri 

NPRA(R4/1)241018/00294 
 
 
 
 
 
 
 

 

 

 

 

 

 

 

 


